
Ատեախոսության թեման հաստատվել է Երևանի պետական համալսարանում ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

Գիտական ղեկավար Մանկավարժական գիտությունների

դոկտոր Ն. Կ. Հարությունյան

Պաշտոնական ընդդիմախոսներ Մանկավարժական գիտությունների

դոկտոր Ի.Կ. Կարապետյան

Մանկավարժական գիտությունների

թեկնածու L.Հ. Ղուկասյան

Առաջատար կազմակերպություն Վանաձորի Հովհ. Թումանյանի անվան

պետական մանկավարժական

ինստիտուտ

Ատենախոսության պաշտպանությունը կայանալու է 2012 թ. նոյեմբերի 2-ին ժամը 1400_

ին, ԵՊՀ-ում գործող ԲՈՀ-Ի մանկավարժության 065 մասնագիտական խորհրդի նիստում:
Հասցեն 0025, ք. Երևան, Աբովյան 52ա, ԵՊ<-Ի հայ բանասիրության ֆակուլտետի

մասնաշենք, թիվ 203 լսարան:

Ատենախոսությանը կարելի է ծանոթանալ ԵՊՀ-Ի գրադարանում:
Սեղմագիրն առաքված է՝ 2012 թ. հոկտեմբերի 1-ին:

Մանկավարժության 065 մասնագիտական

խորհրդի գիտական քարտուղար,

մանկ. գիտ. թեկնածու, դոցենտ Ա.Փ.Ղազարյան

ԱՅԻՆՔ

ՀԱ.ՄԱՐ

Чч99-2012-

Թեմայի արդիականությունը. Հնուց ի վեր կրթությունը և դաստիարակությունը
ելակետային դեր են խաղացել յուրաքանչյուր երկրի զարգացման ու կենսունակության մեջ և
համարվել հասարակական ու ազգային գլխավոր հարստություններից մեկը: Երկրի
բարգավաճումը շաղկապված է արդյունավետ կրթության հետ, այդ իսկ պատճառով
յուրաքանչյուր ժողովուրդ, ելնելով իր մշակութային ու գիտական նախադրյալներից,
աշխատում է լավագույնս օգտվել հասարակական այդ կառույցից՝ կրթել ու դաստիարակել
լավ քաղաքացիներ և իր զարգացման, առաջադիմության ու բարեկեցության հիմքերը դնել: Այս
նպատակներն իրագործելու համար հարկավոր է մեծ ուշադրություն դարձնել կրթության
համակարգի քաղաքականությանն ու ռռզզավարությանը և գիտական սկզբունքների ու
ձեռքբերումների հիման վրա մշակել համապարփակ ու նպատակային ծրագրեր:

Մեր օրերում միլիոնավոր աշակերտներ կրթություն են ստանում միջնակարգ
դպրոցներում, և միլիոնավոր ծնողներ ևս սերտորեն առնչվում են այս կառույցի հետ: Բացի
այդ, միջնակարգ դպրոցում են աշխատում հազարավոր ուսուցիչներ և գրասենյակային
կադրեր, որոնց հատկացվում է մեծածավալ ֆինանսական ռեսուրսներ: Ընտանիքներն այսօր
անցյալի համեմատությամբ շատ ավելի մեծ ուշադրություն են դարձնում իրենց զավակների
կրթության որակին, իսկ միջնակարգ դպրոցն ավարտած աշակերտները կարևոր ազդեցություն
են թողնում հասարակության տարբեր աշխատաճյուղերում ու մասնագիտություններում: Այս
բոլոր հանգամանքներն ընդգծում են մեր հետազոտության թեմայի՝ <<Իրանի միջնակարգ
դպրոցի կառավարման համակարգի առանձնահատկությունները>> ուսումնասիրության
արդիականությունը:

Այնպիսի կառույցի կառավարումը, ինչպիսին կրթության համակարգն է, հույժ կարևոր
հարց է, հատկապես, որ այդ համակարգի վերջնարդյունքը մարդն է՝ կրթված ու

դաստիարակված և գիտական աշխարհայացքի տեր աշխատուժը: Այսպիսով,
հանրակրթական ոլորտի կառավարումը ամենաբարդ և ամենաազդեցիկ աշխատանքներից
մեկն է: Կրթական հաստատությունների տնօրենները կառույցի հիմնասյունն են համարվում և
որոշիչ դեր ունեն նրա հաջողության կամ անարդյունավետության գործում: Յուրաքանչյուր
հանրության զարգացումը պայմանավորված է առաջին հերթին դպրոցներում տարվող
աշխատանքների որակով, իսկ այս հարցում անժխտելի է կառավարման գործոնի
նշանակությունը, հատկապես, ավագ դպրոցում, որտեղ տնօրենը ստանձնում է ղեկավարի
դեր: Կիրառելով կրթադաստիարակչական ճիշտ ու հիմնավոր մեթոդներ, շարժվելով
մանկավարժական սկզբունքներով, հարգելով անձի իրավունքներն ու ազատությունները,
կարգապահության և աշխատանքների պլանավորման շնորհիվ, ապահովելով ուսուցիչների և
աշակերտների վստահությունն ու փոխգործակցությունը, խրախուսանքի և պատժի ուժի
միջոցով, մշտադիտարկմամբ ու վերահսկողությամբ, դպրոցն ի զորու է պատրաստել
պիտանի և արժանավոր անձեր հասարակության համար:

Այսօր կրթության համակարգի լայնածավալ ընդարձակման ու հասանելիության և
հանրային գիտակցության ու  տեղեկացվածության բարձրացման հետևանքով կրթության
համակարգը գտնվում է հասարակության ուշադրության կենտրոնում: Մյուս կողմից,
աշխատաշուկայում օրավուր մեծանում է հմուտ ու որակավորված շրջանավարտների
պահանջարկը, ուստի կարևորվում է միջնակարգ ավագ դպրոցների կառավարման հարցերի
ուսումնասիրությունը, առկա թերությունների բացահայտումն ու վերլուծությունը և նոր ու
նպատակահարմար լուծումների վեր հանումը:

Հետազոտության կարևորությունը և անհրաժեշտությունը
Կրթության համակարգը յուրաքանչյուր երկրի ազգային հեռահար ծրագրերում

առանձնահատուկ տեղ է գրավում: Այն նշանավորվում է հասարակության լայն խավերի
ընդգրկմամբ, ֆինանսական մեծ հատկացումներով և՛ մեծածավալ կազմակերպչական
կառուցվածքով: Մարդկային գործոնի աշխատանքի որակով ու տեսակով պայմանավորված
տարբեր են լինում կառույցների արդյունքներն ու ձեռքբերումները: Կարողունակ ու գործունյա
տնօրենները մեծապես կարող են նպաստել կազմակերպչական նպատակների իրագործմանը,
ուստի կրթական հաստատությունների ղեկավարների կրթումն ու պատրաստումը
յուրաքանչյուր կրթության համակարգի առաջնային, ազդեցիկ և նվազ ծախսատար ծրագրերից
մեկն է: Եթե տնօրենների աշխատանքները մշտապես չգտնվեն ուշադրության կենտրոնում,
ապա չի ապահովվի այս համակարգի վերջնարդյունքի՝ դպրոցների շրջանավարտների
պատշաճ մակարդակը, և կիջնի նաև բոլոր մասնագիտությունների ու պրոֆեսիաների որակը:
Այժմ ամբողջ աշխարհում յուրահատուկ վերաբերմունք ու առանձնակի ուշադրություն է

ցուցաբերվում կառավարման գիտությանը և խիստ կարևորվում նրա տեղն ու դերը ոչ միայն
կրթական ոլորտի, այլև ամբողջ հասարակության զարգացածության մակարդակը
բարձրացնելու գործում: Սրանով է պայմանավորված մեր հետազոտության թեմայի
կարևորությունը՝ միջնակարգ դպրոցների կառավարման խնդիրների ուսումնասիրությունը,
որպեսզի Իրանի միջնակարգ դպրոցների տնօրենները կարողանան քսանմեկերորդ դարի
պահանջներին ու պայմաններին համընթաց քայլ անել և մշակել ապագային միտված
ծրագրեր:

Հետազոտության նպատակը
Մեր հետազոտության նպատակն է վերլուծել Իրանի հանրակրթության կառավարման

առանձնահատկությունները, բացահայտել թերություններն ու բացթողումները և
ուսումնասիրել ու մատնանշել Իրանի միջնակարգ դպրոցի կառավարման համակարգի
բարեփոխման ու արդիականացման ուղիները:

Հետազոտության օբյեկտը Իրանի հանրակրթության կառավարման համակարգն է, նրա
առանձնահատկությունները և ներկա վիճակը:

Հետազոտության առարկան Իրանի հանրակրթության կառավարման ոլորտում
կիրառվող տեսությունների, սկզբունքների, մեթոդների ու ոճերի ուսումնասիրությունն է,
կառավարման արդյունավետության բարձրացման ուղիների բացահայտումը, այդ
համակարգում նոր ու արդիական մոտեցումների ներդրման հարցերը:

Հետազոտության վարկածը

Եթե Իրանի միջնակարգ դպրոցի տնօրեններն իրենց աշխատանքներում կիրառեն
կառավարման գիտական սկզբունքներն ու տեսությունները, համագործակցային մեթոդները և
ունենան կազմակերպչական հանձնառության բավարար մակարդակ, ապա անհամեմատ

կբարձրանա դպրոցի գործունեության արդյունավետությունը:

Հետազոտության խնդիրները

Ելնելով վերոնշյալ նպատակից առաջադրվել են մի շարք խնդիրներ.

1. Ուսումնասիրել Իրանի կրթության համակարգի պատմական անցյալն ու զարգացումը:

2.Ներկայացնել Իրանի միջնակարգ դպրոցի կառուցվածքը, գործունեության նպատակը,

խնդիրները և գործառույթները:

3.Քննարկել և վերլուծել միջնակարգ դպրոցների կառավարման ցուցանիշները, նրա
յուրահատկությունները հաջողություններն ու անհաջողությունները որոշարկելու նպատակով:

4.Ներկայացնել միջնակարգ դպրոցների դաստիարակչական և հոգեբանական

ցուցանիշները:
5.Մեկնաբանել տնօրենների փոխհարաբերություններն ուսուցիչների, աշակերտների և

ծնողների հետ:
6.Ուսումնասիրել միջնակարգ դպրոցների կառավարման բարենորոգումների հարցը:

7.Ուսումնասիրել միջնակարգ դպրոցների կառավարման մեթոդներն ու ոճերը:

8.Մեկնաբանել միջնակարգ դպրոցի տնօրենին ներկայացվող ժամանակակից

պահանջները, անձնային ու մասնագիտական որակները, պարտականություններն ու

լիազորությունները, կազմակերպչական հանձնառության մակարդակը և սոցիալական տեղն ու

դիրքը:
9. Անցկացնել սոցիոլոգիական հարցումներ Իրանի հանրակրթական դպրոցների

տնօրենների և ուսուցիչների շրջանում:

Հետազոտության մեթոդաբանական հիմքերը
Հետազոտության մեթոդաբանական հիմքում ընկած են կառավարման գիտության

տեսություններն ու դրույթները և կրթադաստիարակության ոլորտի հիմնական մոտեցումներն

ու սկզբունքները: Հետազոտության տեսական-մեթոդաբանական հիմք են հանդիսացել

կառավարման գիտության հեղինակավոր տեսաբանների՝ Ֆրեդերիկ Վինսլո Թեյլորի, Էլթոն

Մեյոյի, Մաքս Վեբերի, Ու. Քինգի և Գ. Սայմոնի տեսությունները:

Հետազոտության մեթոդները

Հետազոտության ընթացքին ելակետային տվյալների ստացման նպատակով կիրառվել
են հետևյալ մեթոդները՝ դիտման, հարցման, աղբյուրների և տեսական գրականության
ուսումնասիրության, անկետավորման, սոցհարցման, վերլուծական-համադրական մեթոդները:
Տվյալների երկրորդային մշակման նպատակով կիրառվել են մաթեմատիկական <<Քայի

քառակուսի>> վիճակագրական վերլուծության մեթոդը:
5

Հետազոտության բազան
Սույն հետազոտության սոցհարցման բազան կազմում են Իրանի միջնակարգ

դպրոցները: Նկատի առնելով Իրանի աշխարհագրական ընդարձակությունը մենք ընտրել ենք
երկրի 30 նահանգներից մի քանիսը և հետազոտությունը կատարել այդ նահանգների
դպրոցների 762 աշխատողների շրջանում, որոնցից 510-ը ուսուցիչներ են, իսկ 252-ը
տնօրեններ:

Հետազոտության գիտական նորույթը. Իրանի միջնակարգ դպրոցների կրթության
կառավարման մասին կատարվել են որոշ ուսումնասիրություններ, սակայն այդ
հետազոտություններում հարկ եղած չափով անդրադարձ չի կատարվել և չեն ուսումնասիրվել
մի շարք կարևոր հասկացություններ, մոտեցումներ ու սկզբունքներ, որոնցից են
ժողովրդավարական և քաղաքացիական իրավունքների դերն ու նշանակությունը կրթության
մեջ, գլոբալիզացիան և կրթությունը, կենսուրախության կառավարումը դպրոցներում, Իրանի
միջնակարգ դպրոցների կառավարման համակարգի բարենորոգման անհրաժեշտությունը,
տնօրենների ինքնախթանման ու ինքնաղեկավարման հարցը: Հանգամանորեն լուսաբանելով
ու վերլուծելով Իրանի կրթության համակարգի ներկա վիճակը, նոր մոտեցմամբ ենք
հիմնավորել Իրանի կրթության համակարգի բարեփոխման անհրաժեշտությունը՝ շեշտը
դնելով արդի ժամանակներին համապատասխանող դրույթների, փոխգործակցային
սկզբունքների և ժողովրդավարական մոտեցումների ներդրման նշանակության վրա:

Պաշտպանության ներկայացվող հիմնական դրույթներ
1. Իրանի կրթության համակարգի լայն բարեփոխումները, կառավարման համակարգում

արդիական ոճերի ու մեթոդների, հոգեբանական ու մանկավարժական նորագույն
մոտեցումների ներդրումը ոլորտի կառավարման արդյունավետության բարձրացման ուղիներն
են:

2. Նկատի առնելով կրթության համակարգի արդյունավետության և դպրոցի
աշխատանքների կառավարման գործում տնօրենի առանցքային դերն ու նշանակությունը,
Իրանի հանրակրթության համակարգում տնօրենի ընտրության հարցում պետք է
առաջնորդվել գիտական սկզբունքներով, անձնային ու մասնագիտական որակների
առաջնահերթությամբ, առավել ընդլայնել տնօրենի լիազորությունները և խուսափել
կառավարման վարչահրամայական ու խիստ կենտրոնացված դրվածքից:

3. Իրանի կրթության համակարգի կենսունակությունն ու զարգացումն ապահովելու
համար կարևոր է համընթաց քայլել համաշխարհային միտումներին, դպրոցներում ներդնել և
ուսուցանել ժողովրդավարություն ու քաղաքացիական իրավունքներ հասկացությունները:4. Իրանի միջնակարգ դպրոցների կրթական մակարդակի բարձրացման և ուսուցիչների
ու աշակերտների խթանման համար մեծ նշանակություն ունեն մասնակցային ու
փոխգործակցային մեթոդների ներդրումը, ընտանիքների և ծնողների ներգրավվածությունը
դպրոցի կառավարման գործընթացներում:

Հետազոտության տեսական և գործնական նշանակությունը. Հետազոտության
շրջանակում բացահայտված դրույթները որոշակի ներդրում են Իրանի կրթության

կառավարման զարգացման գործում: Բացահայտված օրինաչափություններն ու ստացված
եզրահանգումները որոշակիորեն հարստացնում են Իրանի կրթության կառավարման
տեսական գիտելիքները:

Հետազոտության նյութերը կարող են օգտակար լինել կրթական ոլորտի

պատասխանատուների, տնօրենների, ուսուցիչների, կառավարման մասնագիտության

հետազոտողների համար իրենց պրակտիկ աշխատանքներում և աջակցել Իրանում
կրթության կառավարման արդյունավետության բարձրացման գործին:

Ատենախոսության փուլերը

Հետազոտությունն իրականացվել է 2008-ից 2011 թթ. ընթացքում:
Առաջին փուլում (2008-2009 թթ.) - Ուսումնասիրվել է կառավարման գիտության և

կրթության կառավարման տեսական և մեթոդական գրականությունը, հանգամանորեն

վերլուծվել դրանք, որոշվել են հետազոտության ելակետային դրույթները, առարկան,

խնդիրները, մեթոդները, մշակվել են սոցհարցումների անցկացման մեթոդներն ու

տեխնոլոգիաները, ընտրվել է հետազոտության բազան:

Երկրորդ փուլում (2009-2010 թթ.)-Հանգամանորեն համակարգվել ու խմբավորվել են

հավաքված նյութերը, շարադրվել ատենախոսության առաջին և երկրորդ գլուխները,

կատարվել վերլուծություններ և ընդհանրացումներ ստացված տվյալներից ու
ուսումնասիրություններից:

Երրորդ փուլում (2010-2011 թթ.) - Շարադրվել են ատենախոսության երրորդ և չորրորդ

գլուխները, կազմվել է սոցիոլոգիական հարցման հարցաթերթիկը, անցկացվել
սոցհարցումներ, կատարվել հարցման արդյունքների վերլուծություն և համադրում, որոնցից
ելնելով հիմնավորվել են մեր կողմից նախանշված հիմնադրույթները և կատարվել
անհրաժեշտ եզրակացություններ, ներկայացվել առաջարկություններ և լուծումներ:

Աշխատանքն ամբողջությամբ քննարկվել է ԵՊՀ-ի մանկավարժության ամբիոնում:

Աշխատանքի կառուցվածքը և ծավալը. Ատենախոսությունը բաղկացած է
ներածությունից, չորս գլխից, եզրակացությունից, 80 անուն օգտագործված գրականության

ցանկից: Աշխատանքի ծավալը կազմում է համակարգչային շարվածքի 134 էջ:

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ներածության մեջ հիմնավորվել են դիտարկվող հիմնախնդրի արդիականությունը,

անհրաժեշտությունն ու կարևորությունը, որոշվել են հետազոտության նպատակը, օբյեկտը,
առարկան, խնդիրները, ձևակերպվել է վարկածը: Ներկայացվել են ատենախոսության
մեթոդաբանական հիմքերը, մեթոդները, նորույթը, տեսական և գործնական նշանակությունը,
պաշտպանության ներկայացվող դրույթները, ատենախոսության շարադրման փուլերը և
կառուցվածքը:

Հետազոտության առաջին գլուխը <<Իրանի կրթության համակարգը. կառուցվածքը և
նպատակները>> վերնագրով, ունի երեք ենթագլուխ: Առաջին ենթագլխում

<<Կրթադաստիարակության նշանակությունը, գործառույթները և նպատակները>>, խոսվում է

արդի աշխարհում կրթության համակարգերի առանձնահատուկ դերի և նշանակության մասին՝
բացատրելով, որ կրթության համակարգը յուրաքանչյուր երկրի բարդ ու մեծածավալ
կառույցներից մեկն է և սերտորեն կապված է հասարակական, մշակութային, տնտեսական ու
քաղաքական զարգացման հետ:

Ներկայացվել են Իրանի հանրակրթական դպրոցի կրթական աստիճանները.
Տարրական դպրոց (1-V/դդ.)
Ուղեցույց դպրոց կամ միջին դպրոց (VI-VIIII դդ.)
Ավագ դպրոց՝ (IX-XI դդ.)
Նախահամալսարանական փուլ (մեկ տարի տևողությամբ)

<<Իրանի կրթադաստիարակության պատմությունը>> ենթագլխում ներկայացվել է
նորագույն կրթության և նոր տիպի դպրոցների հիմնադրման, ձևավորման և զարգացման
ուղին: Նախկինում կրթական գլխավոր հաստատություններն Իրանում հանդիսանում էին
հոգևոր դպրոցները, որտեղ հիմնականում ուսուցանվում էր Ղուրանի ընթերցանությունը, իսկ
ավելի բարձր դասարաններում նաև կրոնաբարոյական մի շարք գրքեր և թվաբանության
տարրական գիտելիքներ: Տասնիններորդ դարի առաջին կեսին Ղաջարական դինաստիայի
թագաժառանգ Աբբաս Միրզան, ով լուսավոր մարդ էր և նորագույն մշակույթի ու
քաղաքակրթության կողմնակից, երկրի խառնաշփոթ ու անկազմակերպ վիճակը
կարգավորելու նպատակով որոշեց օգտվել զարգացած երկրների փորձից և Եվրոպա
ուղարկեց իրանցի ուսանողների առաջին խմբին ու նաև աշխատանքային մի շարք
պատվիրակություններ: Իրանի Ղաջարական արքունիքի մեծ վեզիր Միրզա Թաղի խան Ամիր
Քաբիրը, երբ մի պատվիրակության գլխավորությամբ Ռուսաստան ժամանեց և մոտիկից
ուսումնասիրեց այդ երկրի տեխնիկական, արդյունաբերական ու զինվորական դպրոցները,
նրա մտքում գաղափար հղացավ նմանատիպ դպրոցներ հիմնադրել նաև Իրանում:
Վերադառնալով Իրան, նա անմիջապես գործի անցավ և ձեռնարկեց Դար ալ-Ֆոնուն նոր
տիպի դպրոցի հիմնադրումը:

Դար ալ-Ֆոնուն դպրոցի հիմնադրումը 1851 թվականին ինտելեկտուալ, մշակութային ու
հասարակական այնպիսի խոր ազդեցություն գործեց երկրում և այնքան փոխեց ժողովրդի
հայացքը կրթության ու գիտության հանդեպ, որ կարելի է այն Իրանի կրթության պատմության
անկյունադարձային իրողությունը համարել: Նորագույն կրթության զարգացումն Իրանում
շարունակեց իր վերընթաց ուղղությունը և նոր փուլ մտավ, հատկապես, 1905 թվականին
Իրանի Սահմանադրական հեղափոխության հաղթանակով: Ամբողջ երկրում բացվեցին նոր
տիպի դպրոցներ, ձևավորվեց կրթության նախարարությունը, կանոնակարգվեց և պետական
կառավարման ու հովանավորության տակ առնվեց կրթության ոլորտը:

Երրորդ ենթագլուխը վերնագրված է <<Իրանի կրթության համակարգը և ժամանակակից
մի շարք մարտահրավերներ >>: Իրանի, ինչպես և ցանկացած երկրի, կրթության համակարգն
այսօր սերտորեն շաղկապված է ժամանակակից աշխարհի հասարակական, քաղաքական և
մշակութային գործընթացներին, հետևապես քննարկվել են մի շարք կարևոր հիմնախնդիրներ.
<<ժողովրդավարությունը և կրթադաստիարակությունը>>, <<Գլոբալիզացիան և

կրթադաստիարակությունը>> <<ժողովրդավարական հասարակարգի նպատակակետը>>,

<<ժողովրդավարական հասարակությունում կրթության նշանակությունը>>,

<<ժողովրդավարություն և դպրոց-ընտանիք փոխհարաբերությունները>>:

Ատենախոսության երկրորդ գլուխը կրում է <<Կրթության կառավարման տեսությունները,

ոճերն ու սկզբունքները և դրանց կիրառումը Իրանի դպրոցներում>> վերնագիրը, որն ունի չորս

ենթագլուխ: Առաջին ենթագլուխը կրում է <<Կրթության կառավարման կարևորությունը,

սահմանումները և նպատակները>> վերնագիրը: Այս ենթագլխում ընդգծել ենք, որ կրթության

կառավարումը համարվում է  կառավարման գիտության ամենաբարդ, ամենանուրբ և

արդյունավետ ճյուղերից մեկը:
Հասարակության այլ ոլորտների կառավարման սխալները հաճախ վնասում են միայն

տվյալ ոլորտին, սակայն կրթության կառավարման թերությունների հետևանքները տարածվում
են հասարակության ամբողջ կառուցվածքում և ներառում են մի քանի սերունդներ: Կրթության

կառավարման գլխավոր նպատակները դպրոցում հետևյալն են.

1.Ուսումադաստիարակության ընդհանուր նպատակների իրագործում:

2.Կրթության համակարգի բարեփոխման ու բարեկարգման օժանդակում:

3.Աջակցություն համակարգի աշխատողներին՝ կրթության նպատակները խորապես

ճանաչելու ուղղությամբ:

4.Դպրոցի աշխատակիցների հետ համագործակցություն և նրանց աշխատանքների

ուղղորդում:
5.Կարծիքների փոխանակման, խորհրդակցության և պատասխանատվության ոգու

խթանում:

6.Մարդկային դրական փոխհարաբերությունների և փոխադարձ հարգանքի
հաստատում:

7.Աշխատակիցների կարողությունների և՛ ստեղծագործական ներուժի դրսևորման

համար հնարավորությունների ընձեռում:
Երկրորդ ենթագլխում՝ <<Կառավարման տեսություններն ու ոճերը և դրանց կիրառումը

դպրոցներում>> նշվել են կրթության կառավարում և կրթության ղեկավարում

հասկացությունների տարբերությունները, այնուհետև մեկնաբանվել կրթության կառավարման

գլխավոր տեսությունները, դրանց հիմունքները, դպրոցներում յուրաքանչյուր տեսության

դրույթների կիրառման ազդեցությունն ու հետևանքները: Կրթության կառավարման գլխավոր

տեսություններն են՝ Գիտական կառավարումը, Բյուրոկրատիայի տեսությունը, Մարդկային

փոխհարաբերությունների կառավարման, նեոկլասիկ, Համակարգային մոտեցման,

Իրավիճակային փոփոխման տեսությունները, որոնք ներկայացվել են առանձին-առանձին:

Ատենախոսության թեման հիմնականում ներառում է միջնակարգ կրթության ավագ
դպրոցը, հետևաբար հատուկ ուշադրություն է դարձվել կրթական այս աստիճանին և երրորդ

ենթագլուխը հատկացվել է այս դպրոցին <<Միջնակարգ դպրոցի առանձնահատկությունները և

նպատակները>>: Ընդհանրապես, ավագ դպրոցն Իրանում, տարրական և միջին դպրոցների

համեմատությամբ, աչքի է ընկնում իր ցածր արդյունավետությամբ, որը և խորհելու առիթ է
9

տալիս և պարտավորեցնում նոր հայեցակետով մոտենալ հարցին: Իրանի ավագ դպրոցներն
այսօր բարեփոխումների ու նորամուծությունների, ժամանակի ու միջավայրի սրընթաց
փոփոխություններին համաքայլ շարժվելու խիստ կարիք ունեն, որպեսզի պատանիներին
նախապատրաստեն խելամտորեն դիմագրավելու կյանքի նոր մարտահրավերներին:

Նկատի առնելով ավագ դպրոցի մեծ նշանակությունը, նրա կապը աշխատանքային
շուկայի և բուհական կրթության հետ, նրա զուգահեռ հոսքերի մեծ քանակը, ուսումնական
ծրագրերի բազմազանությունը, միջին մասնագիտական կրթօջախների գոյությունը և դրանց
լայն տարածվածությունը հատկապես շրջաններում ու մարզերում, կառավարությունը
առանձնակի ուշադրություն է դարձնում ավագ դպրոցին:

Չորրորդ ենթագլուխը վերնագրված է <<Իրանի միջնակարգ, դպրոցի կառավարման
համակարգի հիմնախնդիրները և դժվարությունները>>, որտեղ հերթականությամբ առանձին
բաժիններով քննվել են հետևյալ հարցերը. .

Ա. Ապագային միտված կառավարում և ապագային միտված դպրոցներ.Նշել ենք, որ
ապագային միտված կառավարման համակարգը պետք է ներառի հետևյալ հմտությունները.

Համակարգային մտածողության հմտություն, որի շնորհիվ տնօրենը կրթության
ընդհանուր կառուցվածքը որպես մեկ միավոր է պատկերացնում:

- Նորարարության, ճկունության և ստեղծագործ լուծումների հմտություն, որի շնորհիվ
տնօրենը կարողանում է ձերբազատվել կանխակալ կարծիքներից, կարծրատիպերից և
կաղապարային ու հնացած մտածողությունից:

Մասնագիտական ու ինտելեկտուալ հմտություններ, որոնց մեջ են մտնում
տեխնիկական, միջանձնային փոխհարաբերությունների կազմակերպման և իմացական-
ճանաչողական կողմերը:

Կանխատեսման և հեռատեսության հմտություն. կրթության համակարգը չափազանց
մեծ դեր է ստանձնում ապագա պահանջներին ու հրամայականներին համապատասխան
քաղաքացիներ պատրաստելու և աշակերտների մոտ հստակ պատկերացում ձևավորելու
հետագա գործընթացների, գալիք փոփոխությունների, ապագայի պահանջների մասին:

Բ. Մանկավարժական,_ հոգեբանական _յուրահատկություններն Իրանի միջնակարգ
դպրոցներում. Մանկավարժական հոգեբանության տեսանկյունից նայելով Իրանի
դպրոցներին, նկատում ենք հետևյալ հիմնախնդիրները.

Առաջին հերթին՝ դպրոցներում մեծ ուշադրություն չի դարձվում կրթության
մանկավարժական ու հոգեբանական սկզբունքներին:

Երկրորդ դպրոցում տարվող մանկավարժական աշխատանքները մանկավարժական
արժեք չեն ներկայացնում և նպատակային չեն, այլ  երեխաներին պարտադրվող ոչ
դաստիարակչական գործողություններ, որոնք մի քանի տարի հետո անցանկալի վարքագծեր
են առաջացնում աշակերտների մեջ:

Երրորդ՝ կրթության ոլորտը հաճախ պահպանողական անձերի տնօրինության տակ է
գտնվում, ովքեր հաճախ առաջնորդվում են քարացած ու կաղապարային մեթոդներով և
խուսափում են նորամուծություններից ու ստեղծագործական մոտեցումներից:

Չորրորդ՝ ուսուցումը չի համապատասխանում աշակերտների պահանջներին ու
նախասիրություններին, ևդասավանդվող առարկաները պարտադրական բնույթ ունեն:

Հինգերորդ՝ կրթական ոլորտը ետ է մնում տեխնիկական ու հասարակական
զարգացումներից: Իրադարձություններն ու փոփոխությունները միջավայրում շատ ավելի
արագ են խմորվում, իսկ մանկավարժական հոգեբանության բովանդակությունն ու մոդելները
չեն հասցնում դրանց հետ համընթաց քայլել:

անդրադարձ
է կատարվել միջնակարգ դպրոցներում ուրախ միջավայրի կազմակերպման կարևորությանը,
շեշտվել է կենսուրախության և աշխուժության գործոնների պակասը իրանական դպրոցներում
և դրանց խիստ կենսական նշանակությունը, քանի որ անուրախ, խամրած ու պասսիվ
միջավայրը իջեցնում է կյանքի նկատմամբ հուսադրության ցուցանիշները և բարձրացնում
հակասոցիալական արարքներն ու երևույթները: Ընդգծվում է, որ Հին Իրանի օրինակով,
պետք է մեծացնել տոնախմբությունների և ուրախ միջոցառումների թիվը, երիտասարդներին
կենսասիրության ոգով համակել և կյանքը գեղեցկացնել վառ ու կենսուրախ երանգներով:

Կարևորվել է ընտանիք-դպրոց փոխգործակցությունը, որի խորացման նպատակով
առաջարկվել են մի շարք քայլեր Իրանի դպրոցների համար.

Դ.Մասնակցային կառավարումը միջնակարգ դպրոցներում.Նկա առնելով Իրանի
կրթության համակարգի առանձնահատկությունները, առաջադրվել են մասնակցային
կառավարման առավելությունները և դրա կիրառման նպատակահարմարությունը իրանական
դպրոցներում: Այնուհետև ներկայացվել են ղեկավարման տարբեր ոճերը և այս բնագավառում
կատարված տարբեր դասակարգումները, որոնք են 1. Հեղինակության վրա հիմնված
ղեկավարում 2.Բյուրոկրատական ղեկավարում 3. Դիվանագիտական ղեկավարում
4.Մասնակցային ղեկավարում 5.Ամենաթողության կամ սանձարձակ ղեկավարում
6.Հարաբերություններին հիմնված ղեկավարում 7. Միջանկյալ ղեկավարում 8.
Բռնապետական-շահագործանան ղեկավարում 9.Բռնապետական-բարյացակամ

ղեկավարում 10. Խորհրդակցական ղեկավարում:
Ե. Կրթության կառավարման կենտրոնացված և ոչ կենտրոնացված

ձևերը.Կենտրոնացման նվազումը տնօրեններին գործունեության առավել ազատություն և
դպրոցի պահանջներին համապատասխան որոշումներ կայացնելու հնարավորություն է

տալիս, որն էլ բարերար ազդեցություն է թողնում կրթության որակի բարձրացման վրա: Մեր

օրերում հանրության մասնակցությունը կրթական հարցերում ավելի շատ է, քան անցյալում:
Ապակենտրոնացման ու լիազորությունների համաչափ բաժանումը ժողովրդավարական
միտումների դրսևորում են:

Զ. Իրանի միջնակարգ դպրոցի կառավարման մի_ շարք _թերություններն ու
բացթողումները. Մատնանշվում է - հետևյալ թերությունները 1.Կրթության համակարգի
չափազանց կենտրոնացվածությունը 2.Տնօրեններին բավարար լիազորություններ չհանձնելը
3.Անիրազեկություն՝ մանկավարժական արդիական մեթոդներից 4.Քաղաքական
վայրիվերումների բերումով տնօրենների հաճախակի փոփոխություններ 5.Տնօրենների և

ուսուցիչների գործունեության գնահատման չափորոշիչների անորոշություն ու
անբավարարություն 6. Տնօրենների և ուսուցիչների հեղինակության, սոցիալական դիրքի ու
վարկի նվազումը հասարակության մեջ 7.Ուսուցման ներկա մեթոդների
անարդյունավետությունը 8. Ուսումնական ծրագրերի հաճախակի փոփոխությունները և
բազմաթիվ ու անընդմեջ հղվող շրջաբերականները 9.Առարկաների և դասերի թեմաների
անհամապատասխանությունը հասարակական կարիքների ու պահանջների հետ 10.
Տնօրենների և ուսուցիչների աշխատավարձի ու արտոնությունների անբավարար չափը
պետական այլ հատվածների համեմատությամբ 11.Շրջանավարտների գիտելիքների,
կարողությունների և հմտությունների անհամապատասխանությունը աշխատաշուկայի
պահանջների հետ 12. Դպրոցներին հատկացվող ֆինանսական բյուջեի
սահմանափակությունը 13. Կրթության կառավարման բարձր օղակներում ոչ
մասնագիտական որոշումների կայացումը 14.Նոր մեթոդների նկատմամբ պահպանողական
ու վարանող մոտեցում տնօրենների ու բարձրաստիճան ղեկավարների կողմից
15.Կրթական հաստատություններում ծանոթ-բարեկամական կապերի ու հովանավորչական
հարաբերությունների առկայությունը 16. Դպրոցի կարևոր որոշումներում ընտանիքների
ներգրավված չլինելը 17. Նորարարությունների և փոփոխությունների դեմ դիմադրությունը
18.Տնօրենների գործունեության գնահատումը միայն քանակական ցուցանիշներով և բարձր
դասարան փոխադրված աշակերտների քանակային ցուցանիշի գերագնահատումը:

Երրորդ գլուխը վերնագրված է <<Իրանի միջնակարգ դպրոցների տնօրենների
մասնագիտական և անձնային որակները>>, որի առաջին ենթագլխում ներկայացվել են
<<Միջնակարգ ավագ դպրոցի կառավարման առանձնահատկությունները>>, նշվել ավագ
դպրոցի տնօրենից պահանջվող անձնային ու մասնագիտական որակները,
կարողությունները և հմտությունները: Միջնակարգ ավագ դպրոցի բազմաբարդ համակարգն
է՛լ ավելի է ընդգծում տնօրենի անձնային ու մասնագիտական կարողությունների
կարևորությունը, ուստի այս ուղղությամբ պետք է կատարել հեռանկարային ծրագրեր և
անընդհատ վերազինել տնօրեններին, հատկապես, տնօրենի ընտրության ու նշանակման
հարցում առաջին հերթին առաջնորդվել համապատասխան որակներով ու հատկանիշներով:

Մեկնաբանվել են կառավարման եռակի հմտությունները, որոնք կարևոր նշանակություն
ունեն յուրաքանչյուր տնօրենի համար: Դրանք են.

1. Տեխնիկական հմտություններ
2. Միջանձնային փոխհարաբերությունները վարելու հմտություն
3. Ընկալողական և ըմբռնողական հմտություններ:
Երկրորդ ենթագլխում <<Տնօրենի նշանակման պայմանները, տնօրենի

պարտականությունները Իրանի միջնակարգ դպրոցներում>>, ներկայացվել են Իրանի
միջնակարգ դպրոցում տնօրենի նշանակման ընդհանուր և մասնագիտական պայմանները,
աշխատանքից հեռացնելու և պաշտոնանկ անելու կարգը և տնօրենի
պարտականությունները, դրանք բաժանելով երկու խմբի՝ Ա) Կրթական-դաստիարակչական
պարտականություններ Բ) Ֆինանսավարչական պարտականություններ: Խոսվել է միջնակարգ

դպրոցների տնօրենների նշանակման կամ աշխատանքից ազատելու բազմաթիվ
թերությունների մասին:

Տնօրենների ընտրության ու  նշանակման հարցում արժանիքների և որակական
հատկանիշների անտեսումը, նաև տնօրենների հաճախակի փոփոխությունները համակարգի
հիմնական թերություններն են: Բացատրվել է տնօրենների ընտրության ու նշանակման
հստակ ու նպատակահարմար չափորոշիչներ և կանոնակարգ կիրառելու
անհրաժեշտությունը, որպեսզի ընտրվեն լավագույն և արժանավոր կադրեր: Առանձնակի
կարևորվել է տնօրենների որակավորման ու վերապատրաստման հարցը, հատկապես, որ
վիճակագրական ուսումնասիրությունների արդյունքները մատնանշում են այս բացը:

Երրորդ ենթագլուխը կրում է <<Ինքնակարգավորումն ու ինքնաղեկավարումը
միջնակարգ դպրոցներում>> վերնագիրը, որտեղ քննարկվել են մոտիվացիաների, կրթության
նկատմամբ հետաքրքրության, կրթական ոլորտի գրավչության և աշխատանքային
շահադրդող գործոնների հարցերը: Դպրոցի կրթական բոլոր աստիճաններում պետք է իշխի
ինքնաղեկավարման ու ինքնախթանման շարժիչ ուժը տնօրեն, ուսուցիչ և աշակերտ: Տնօրենը
դպրոցում պետք է ձևավորի ստեղծագործական, վերլուծական ու քննախույզ մթնոլորտ,
միջանձնային առողջ փոխհարաբերություններ, հանդուրժողականություն և
փոխհասկացողություն: Տնօրենն աշխատանքները պետք է կազմակերպի այնպես, որ
պարտականությունները շահագրգռող ու իմաստալից լինեն անդամների համար և ունենան

նյութական ու բարոյական պարգևներ: Աշակերտների և ուսուցիչների շահագրգռվածության
խթանումը և մարդկային ներուժի համախմբումը այնպիսի հմտություն է, որին պետք է
տիրապետեն տնօրենները, առանց որի դժվար է իրականացնել կառույցի նպատակները :

Չորրորդ ենթագլուխը հանգամանորեն անդրադառնում է <<Կրթական

հաստատությունների տնօրենների կազմակերպչական հանձնառությանը և դրան խթանող
գործոններին>>: Կազմակերպչական հանձնառություն կամ պարտավորվածություն
հասկացությունն արտահայտվում է կառույցի մեջ աշխատող անձի երեք գլխավոր զգացումով՝

1. Կառույցի և նրա նպատակների ու արժեքների հանդեպ հավատքով ու
համոզմունքով,

2. Կառույցի համար ջանասիրաբար աշխատելու ցանկությամբ,
3. Կառույցում անդամակցությունը շարունակելու ցանկությամբ:

Այս բաժնում տրվում են <<Հանձնառություն>> հասկացության տարբեր սահմանումները,

տեսակները, դրա դրսևորումներն ու նշանները, երեք մակարդակները, տնօրենների մոտ
կազմակերպական հանձնառություն ձևավորելու նախադրյալները:

Հինգերորդ ենթագլուխը վերաբերում է <<Միջնակարգ դպրոցի տնօրենների և
ուսուցիչների սոցիալական դիրքն ու հեղինակությունը>> հարցին: Ելնելով այն դրույթից, որ
կրթադաստիարակության համակարգը, հատկապես, տնօրեններն ազդեցիկ դեր ունեն
երկրների զարգացման գործում, ուստի հարկավոր է հատուկ ուշադրություն դարձնել այս
խավին և օգտվել նրանց ամբողջ ներուժից: Իրանի պատմության մեջ միշտ էլ տնօրենն ու
ուսուցիչը առանձնակի հարգանքի և մեծարման են արժանացել, նրանց աշխատանքը

ամենահարգվածներից մեկն է համարվել, սակայն վերջին տարիներին տարբեր

պատճառներով խաթարվել է այս դրվածքը, և այս խավը անուշադրության է մատնվել:

Արդյունքում կրթական ոլորտի ամենաորակյալ կադրերը ներգրավվում են այլ կառույցներում,

և փոքրանում է հետաքրքրությունը մանկավարժական մասնագիտության հանդեպ: Այս հարցի

անտեսումը կարող է անփոխարինելի վնասներ հասցնել Իրանի կրթադաստիարակության

համակարգին: Առաջադրվել են միջնակարգ դպրոցի տնօրենների սոցիալական դիրքի ու

հեղինակության բարձրացման ուղիներ:

Ատենախոսության չորրորդ գլուխը վերնագրված է <<Իրանի միջնակարգ դպրոցների

կառավարման առանձնահատկությունների վերաբերյալ սոցհարցումների արդյունքների

վերլուծություն>>: Սոցիոլոգիական հարցումներ են կատարվել Իրանի տարբեր նահանգների՝

Մազանդարանի, Գիլանի, Գուլիստանի և Թեհրանի միջնակարգ ավագ դպրոցներում:

Հարցման են ենթարկվել 510 ուսուցիչներ և 252 տնօրեններ: Սոցհարցման նպատակն էր

բացահայտել Իրանի միջնակարգ ավագ դպրոցների կառավարման համակարգի

առանձնահատկությունները, կիրառվող մեթոդները և առկա բացթողումները:

Ի մի բերելով սոցհարցման արդյունքները, արձանագրում ենք հետևյալ ամփոփումները.

Հարց1. Իրանի միջնակարգ դպրոցների տնօրեններն իրենց կառավարման

գործունեության մեջ ի՞նչ չափով են կիրառում փոխգործակցային մեթոդները:

Գծապատկեր 1.Ա.

Ուսուցիչների տված գնահատականների տոկոսային պատկերն առաջին հարցադրման

վերաբերյալ

Ցածր Ուսուցիչներ
2%

35.30%
Բարձր

ա Ցածր

ս Միջին

. Բարձր

62.70%
Միջին

Պատասխան. Ինչպես ցույց են տալիս վերոբերյալ գծապատկերի տվյալները.

1. Հարցվող ուսուցիչների 2%-ն այն կարծիքին է, որ Իրանի միջնակարգ դպրոցների

կառավարման համակարգում կիրառվող մեթոդները քիչ չափով են փոխգործակցային

և մասն ակցային:

Հարցվող ուսուցիչների 62.70%-ի կարծիքով փոխգործակցային մեթոդների կիրառման

մակարդակը միջին է:

2. Հարցվող ուսուցիչների 35.30%-ի տեսակետից Իրանի միջնակարգ դպրոցներում

փոխգործակցային մեթոդների կիրառման մակարդակը բարձր է:

Գծապատկեր 1.Բ.

Տնօրենների տված գնահատականների տոկոսային պատկերն առաջին հարցադրման

վերաբերյալ

Տնօրեններ
11.9%

Ցածր

50%
Բարձր_ ԱՑածր

ԾՄիջին
38.10% ս Բարձր

- Միջին

Վերոբերյալ գծապատկերի արդյունքներն արձանագրում են, որ հարցմանը մասնակցած

տնօրենների խմբում.

1. Տնօրենների 11.9%-ի տեսանկյունից Իրանի միջնակարգ դպրոցների կառավարման

համակարգում կիրառվող մեթոդները քիչ չափով են փոխգործակցային:

2. Հարցվող տնօրենների 38.10%-ը միջին մակարդակի վրա է գտնում կառավարման

փոխգործակցային մեթոդների կիրառումն Իրանի դպրոցներում:

3. Հարցվող տնօրենների 50%-ը բարձր է գնահատել փոխգործակցային մեթոդների

կիրառման մակարդակն Իրանի դպրոցներում:

Համեմատելով հարցվող երկու խմբում գրանցված արդյունքները, տեսնում ենք, որ

տնօրեններն ուսուցիչների համեմատությամբ ավելի բարձր են գնահատել կառավարման

փոխգործակցային մեթոդների կիրառման մակարդակը, իսկ ուսուցիչները մեծ մասամբ միջակ

են այն գնահատել: Տնօրենների և ուսուցիչների կարծիքների միջև տարբերությունը

նշանակալի է, քանի որ տվյալների վիճակագրական-մաթեմատիկակա մշակմամբ,

սոցհարցման քայի քառակուսին հավասար է 59.6-ին և ավելի մեծ է, քան աղյուսակի

ճգնաժամային քայի քառակուսին, այսինքն 5.99-ը՝ ազատության 2 աստիճանի և
հավանականության 5% մակարդակի պայմաններում:

Հարց 2. Իրանի միջնակարգ ավագ դպրոցի տնօրենները կառավարման
աշխատանքներում ի՞նչ չափով են օգտվում գիտական կառավարման տեսություններից ու
դրույթներից:

Գծապատկեր 2.Բ.
Տնօրենների տված գ նահատականների տոկոսային պատկերն երկրորդ հարցադրման

վերաբերյալ

11.90% Տնօրեններ
Բարձր

Գծապատկեր 2.Ա..

Ուսուցիչների տված գնահատականների տոկոսային պատկերն երկրորդ հարցադրման
վերաբերյալ

Ուսուցիչներ
7.80%
Բարձր

31.40%
Ցածր

ԶՑածր

ՕՄիջին

ԶԲարձր
60.80%
Միջին

38.10%
Ցածր

Օցածր
ՕՄիջին

50% ԶԲարձր
Միջին

Պատասխան. Ինչպես ցույց են տալիս վերոբերյալ գծապատկերի տվյալները.

1. Հարցվող տնօրենների 38.10% -ի կարծիքով Իրանի դպրոցների տնօրենները քիչ
չափով են կիրառում գիտական կառավարման սկզբունքներն ու մոտեցումները:

2. Տնօրենների 50%-ը միջին մակարդակի վրա է գնահատել այս դրույթը:
3. Հարցվող տնօրենների 11.9%-ն է միայն բարձր գնահատել գիտական կառավարման

սկզբունքների կիրառման մակարդակը դպրոցներում:

Պատասխան. Ինչպես ցույց են տալիս վերոբերյալ գծապատկերի տվյալները.

1. Ուսուցիչների 31.40%-ն այն կարծիքին է, որ Իրանի միջնակարգ դպրոցների
տնօրենները դպրոցի կառավարման գործընթացում քիչ չափով են կիրառում
գիտական կառավարման սկզբունքները և մոտեցումները:

2. Ուսուցիչների 60.80%-ը միջին մակարդակի վրա է գնահատել այդ դրույթը:
3. Ուսուցիչների ընդամենը 7.80%-ն է բարձր գնահատել գիտական կառավարման

սկզբունքների կիրառման մակարդակը դպրոցներում:

Համեմատելով հարցվող երկու խմբում գրանցված արդյունքները, տեսնում ենք, որ
ուսուցիչները տնօրենների համեմատությամբ ավելի ցածր են գնահատել գիտական
կառավարման սկզբունքների կիրառման մակարդակն Իրանի դպրոցներում, ուսուցիչներն
ավելի շատ հակված են միջին գնահատականին և տնօրեններից ավելի շատ են ընտրել այդ
գնահատականը: Տնօրենների և ուսուցիչների կարծիքների միջև տարբերությունը նշանակալի
է, քանի որ տվյալների վիճակագրական-մաթեմատիկակա մշակմամբ, սոցհարցման քայի
քառակուսին հավասար է 8.72-ին և ավելի մեծ է, քան աղյուսակի ճգնաժամային քայի
քառակուսին, այսինքն 5.99-ը ազատության 2 աստիճանի և հավանականության 5%
մակարդակի պայմաններում:

Հարց 3. Իրանի միջնակարգ ավագ դպրոցի դասագրքերի բովանդակության մեջ ի՞նչ
չափով են ներառված ժողովրդավարական, քաղաքացիական իրավունքների և սոցիալական
դաստիարակության հասկացությունները:

Գծապատկեր3.Ա.
Ուսուցիչների տված գնահատականների տոկոսային պատկերն երրորդ հարցադրման

վերաբերյալ

Ուսուցիչներ
7.80%

Բարձր 21.60%
Ցածր

Պատասխան. Ինչպես ցույց են տալիս վերոբերյալ գծապատկերի տվյալները.

1. Տնօրենների 21.40%-ը կարծում է, որ Իրանի միջնակարգ դպրոցի դասագրքերում քիչ

չափով են զետեղված ժողովրդավարության և սոցիալական դաստիարակության

հասկացությունները:

2. Տնօրենների 57.10%-ն ընտրել է միջին գնահատակ անը:

3. Տնօրենների 21.40%-ը բարձր է գնահատել այդ հասկացությունների զետեղման չափն ու

մակարդակը:

ՕՑածր
ՕՄիջին

ՕԲարձր
70.60%
Միջին

Պատասխան. Ինչպես ցույց են տալիս վերոբերյալ գծապատկերի տվյալները.

1. Հարցվող ուսուցիչների 21.60%-ն այն կարծիքին է, որ Իրանի միջնակարգ դպրոցների
գրքերում ժողովրդավարական և քաղաքացիական իրավունքներ հասկացությունները
քիչ չափով են զետեղված:

2. Ուսուցիչների 70.60%-ը միջին մակարդակի է գտնում այդ հասկացությունների
ներառումն ուսումնական գրքերում:

3. Ուսուցիչների միայն 7.80%-ն է բարձր գնահատել այս դրույթը:

Գծապատկեր 3.Բ.
Տնօրենների տված գնահատականների տոկոսային պատկերն երրորդ հարցադրման

վերաբերյալ

Տնօրեններ
21.40% 21.40%
Ցածր Բարձր

57.10%Միջին

Համեմատելով հարցվող երկու խմբում գրանցված արդյունքները, տեսնում ենք, որ
ուսուցիչները տնօրենների համեմատությամբ ավելի ցածր են գնահատել ուսումնական

գրքերում ժողովրդավարության և քաղաքացիական դաստիարակության հասկացությունների

զետեղման մակարդակն Իրանի դպրոցներում: Տնօրենների և ուսուցիչների կարծիքների միջև

տարբերությունը նշանակալի է, քանի որ տվյալների վիճակագրական-մաթեմատիկակա

մշակմամբ, սոցհարցման քայի քառակուսին հավասար է 29.8-ին և ավելի մեծ է, քան
աղյուսակի ճգնաժամային քայի քառակուսին, այսինքն 5.99-ը ազատության 2 աստիճանի և
հավանականության 5% մակարդակի պայմաններում:

Իրականացված տեսական հետազոտության և սոցհարցումների արդյունքների

վերլուծությունը մեզ հնարավորություն ընձեռեց անել հետևյալ եզրակացությունները.
1. Իրանի կրթության համակարգն այսօր կարիք է զգում համակողմանի

բարեփոխումների և վերակառուցման, կառավարման նորագույն ոճերի և մեթոդների

ներդրման ու կիրառման, առանց որոնց կրթության որակի բարձրացում չի արձանագրվի:
2. Նկատի առնելով համաշխարհայնացման ընդհանուր միտումները, անհրաժեշտ է

դպրոցական ուսումնական ծրագրերում ավելի ընդգծված և մեծ տեղ տալ
ժողովրդավարության և քաղաքացիական իրավունքների հարցերին, որոնց իմացությունը 21-
րդ դարի պահանջն է:

3. Իրանի հանրակրթության կառավարման գործում գլխավոր խնդիրներից մեկը

գործունակ ու օժտված անձերի ոչ բավարար ներգրավվածությունն է:

4. Դպրոցի ծնող կոմիտեները, իբրև ընտանիքների և դպրոցի կապող օղակ, պետք է

վերածվեն ավելի ընդգրկուն և տարողունակ ինստիտուտի՝ ապահովելու համար
համագործակցային աշխատանք:

5. Դպրոցի կառավարման մեթոդներն ընտրելիս որդեգրել մասնակցային ու

փոխգործակցային մեթոդներ, որտեղ տնօրենը ոչ թե կառավարման բուրգի գագաթային
մասում է գտնվում, այլ փոխհարաբերությունների կիզակետում:

6.Ներկայումս Իրանի միջնակարգ ավագ դպրոցներում կիրառվող մանկավարժական
մեթոդներն այնքան էլ չեն համապատասխանում մանկավարժական ու հոգեբանական
սկզբունքներին: Քանի որ եղած մեթոդները պարտադրական են, չեն կարողանում դրդել
աշակերտների անձնական եռանդը և հետաքրքրությունները:

7. Միջնակարգ ավագ դպրոցներում չափազանց ցածր են կենսուրախության ու
կենսունակության ցուցանիշները: Տիրող խամրած ու անհոգի մթնոլորտը լուրջ վնասներ է
հասցնում աշակերտների անհատականությանը և կարող է հետագայում անփոխարինելի
հետք թողնել նրանց հոգեկանում:

8. Իրանի կրթության համակարգի կառավարման խիստ կենտրոնացված բնույթը
տնօրեններին ու ուսուցիչներին թույլ չի տալիս ակտիվ մասնակցություն ունենալ
գործընթացներում, ուստի համագործակցային մեթոդների կիրառմամբ անհրաժեշտ է
ապահովել բոլոր անդամների մասնակցությունն ու ներգրավվածությունը, կատարել
պատասխանատվությունների համաչափ բաշխում՝ ակտիվացնելով ու աշխուժացնելով
կառավարման բոլոր մակարդակները :

9. Նկատի առնելով կենտրոնացված համակարգի չափազանց բարդությունն ու
ծախսատարությունը, նաև հասարակական կյանքի ապագա միտումները և
ժողովրդավարական արժեքների արմատավորումը, անհրաժեշտ է նվազեցնել
կենտրոնացվածությունը՝ նահանգներին ու տեղամասային գերատեսչություններին տալով
ավելի լայն լիազորություններ և գործունեության ավելի լայն դաշտ, իսկ կենտրոնին
վերապահել ընդհանուր նպատակների ու հայեցակարգի որոշումը :

10. Տնօրենի աշխատանքի մեծարումը և հեղինակության բարձրացումը կարող են
բարերար ազդեցություն ունենալ նրանց կազմակերպչական պատասխանատվության և
հանձնառության զգացումի բարձրացման վրա և նպաստել կառավարման գործընթացի
արդյունավետության բարձրացմանը:

Ատենախոսության հիմնական դրույթներն արտացոլվել են հեղինակի հետևյալ
հրապարակումներում.

1. Ալի Ասղար Բոզորգի Բաի, <<Կրթության ներկա վիճակն Իրանում>>, <<Մանկավարժական
միտք>>, 1-2/2009, էջ 202-209:

2. Ալի Ասղար Բոզորգի Բաի, <<Կրթական հաստատությունների տնօրենների
կազմակերպչական պարտավորվածությունը>>, <<Մանկավարժական միտք>>, 3-4/ 2009, էջ 222-
227:

3. Ալի Ասղար Բոզորգի Բաի, <<Իրանի միջնակարգ դպրոցների
առանձնահատկությունների վերաբերյալ սոցհարցումների արդյունքների վերլուծություն>>,
<<Մխիթար Գոշ>> գիտամեթոդական հանդես, 3 [27]/2010, էջ 170-173:

4. Ալի Ասղար Բոզորգի Բաի, <<Իրանի միջնակարգ դպրոցների կառավարման
համակարգի բարեփոխման և արդիականացման անհրաժեշտությունը>>, <<Մխիթար Գոշե
գիտամեթոդական հանդես, 4-6 (33)/2012, էջ 80-83:

Али Acrap Бозорги Баи

ОСОБЕННОСТИ УПРАЛЕНИЯ ОБЩЕОБРАЗОВАТЕЛ ШКОЛАМИ ИРАНА

(СТАРШАЯ ШКОЛА)

Диссертация на соискание ученой степени кандидата педагогических наук по

специальности 13.00.01 "Теория и история педагогики". Защита состоится 12 ноября 2012г.,

в 1400 часов, по адресу: 0025,г. Ереван, ул. Х.Абовяна 52a, , ЕГУ, корпус факультета
армянской филологии , аудитория 203.

РЕЗЮМЕ

Актуальность темы
Развитие каждого общества обусловлено в первую очередь качеством ведущихся в

школах работ в этом вопросе нельзя отрицать большое значение фактора управления,
особенно в старшей школе, где на директора возложена роль руководителя учебного
процесса. в настоящее время во всем мире уделяется особое внимание науке об
управлении и осубую важность приобретает ее место и роль в деле подъема уровня не
только образовательной сферы, но и уровня развития всего общества. Этим обусловлена

важность темы нашего исследования - изучение проблем управления средними школами,
чтобы система управления ими Ирана смогла сделать war в направлении требований и
условий двадцать первого века и разработать программы, ориентированные на будущее.

Целью исследования является анализ особенностей управления
общеобразовательной системой Ирана, выявление недостатков и упущений, a также

изучение определение путей реформирования модернизирования системы управления
средней школы Ирана.

Задачи исследования
1. Рассмотреть общие вопросы, связанные с образованием и воспитанием, важность,

функции образования, историческое прошлое образовательной системы Ирана;
2. Представить структуру, цели и функции средней школы Ирана, проанализировать

особенности управления средними школами, воспитательные и психологические

стороны.
3. Изучить методы и стили управления средними школами.
4. Осветить требования, предъявляемые директору средней школы, его личностные и

профессиональные качества, обязанности и полномочия, степень организационных
обязательств и социальное место и положение.

5. Провести социальные опросы среди директоров и учителей школ.

Структура и объем работы
Работа состоит из введения, четырех глав, заключения, списка использованной

литературы.

Научная новизна исследования
Мы с новой точки зрения обосновали необходимость реформирования

образовательной системы Ирана, делая акцент на положения, принципы
взаимодействия, соответствующие требованиям современности, значение
демократических подходов, гражданских прав и внедрения фактора счастья, a также
тенденций глобализации.

Теоретическое значение исследования
Раскрытые в рамках исследования положения являются определенным вкладом в

развитие науки об управление образованием Ирана обогащают теоретические знания
об управлении образованием Ирана.

Практическое значение исследования
Исследование может иметь практическое значение для ответственных лиц

образовательной сферы, директоров, учитилей, исследователей науки об управлении в
их практических работах.

Ali Asghar Bozorgi Bai

PECULIARITIES OF MAMAGEMENT OF THE COMPREHENSIVE SCHOOLS OF IRAN (HIGH

SCHOOL)

Pedagogical sciences candidate thesis on the specialty 13.00.01 -"Theory and history of
pedagogics". The defense of the thesis will be hold at 140, on November 2, 2012, in the Yerevan

State University (address: 0025, Abovyan str. 52a, Yerevan, YSU, Faculty of Armenian Philology,

room N. 203.

SUMMARY

The actuality of the research
The development of each society first of all depends on the quality of the works carried out in

schools and thereupon the great importance of the management factor, especially in high school
where the role of a leader of education process is imposed on the director, may not be denied. At

present, a special attention is paid to the management science all over the world and its place and

role for rise of the level of not only educational sphere but also development level of all society
become more central. The later causes the significance of the theme of our research

investigation of the problems of the high school management in order that the system of their

management becomes able to take a step towards the requirements and conditions of the twenty

- first century and to develop programs oriented to the future.

The goal of the research is the analysis of the peculiarities of the management of the
comprehensive education system of Iran, disclosure of defects and omissions as well as
investigation and definition of paths of reforming and modernization of the management system in

the high schools of lran.

Tasks
1.

2.

3.

of the research
To consider general problems
functions of education, historical

To present the structure, goals
peculiarities of management of

To study the methods and styles

connected with education and upbringing, importance,

past of the educational system of Iran;

and functions of the high school of Iran, to analyze the

high schools, pedagogic and psychologic aspects;
of the management in high schools.

4. To interpret the requirements presented to the principal of a high school, his/her individual

and professional qualities, obligations and authorities, level of organizational
responsibilities and his/her social place and position.

5. To carry out social surveys among the principals and teachers of schools.
Structure and volume of the work

The investigation consists of an introduction, four chapters, conclusion, and the bibliography.
Scientific novelty of the research
We ground the reformation necessity of the educational system of Iran from a new point of view
marking out the provisions and cooperation principles corresponding to the requirements of
today, significance of democratic approaches, civil rights and introduction of happiness factor as
well as globalization trends.

Theoretical value of the research
The provisions discovered within the framework of the research are a certain contribution into the

development of the management science with respect to the education of Iran which enriches the
theoretical knowledge on the management of education of Iran.

Practical value of the research
The research can have practical value for the responsible officers of the educational sphere,
principals, teachers, researchers in the field of management science in their practical activities.

